
   Инкекре ан пăрах юлташна,

Сума су эс  çапла тантăшна.

Пĕрлĕхре — çирĕп вăй тенине

Çырса хурччĕ чĕре варрине.



* * *

Пĕлес тесессĕн çын хакне

Пырсам этем, этем патне.

Этемĕн хакĕ — ĕçĕнче,

Ыррийĕ йăлт чун-чĕринче.



* * *

Усал сăмах калакана

Хаярĕ çыпçăнтăр темен.

Икке пайламăп ылхана…

Этем юраттăр этеме...



* * *

Пĕлсе пĕтер-ха этеме

Вăл тĕрлĕ-мерлĕ–çке темме.

Пĕринпеле — ытла юмарт,

Тепринпеле тахатсăр, шарт.



* * *

Кĕрхи кунпа пӳлме тулли,

Мăнаçлăрах хресчен кулли.

Сĕтел çинче çемçе çăкри,

Хăпартланать этем кăкри.



* * *

Йĕрке çумне йĕрке хушса,

Чĕре вутне куллен хурса,

Хуратрăм эпĕ шур хута

КӲлсе поэзири ута.

  